
ngileyo. Abanye bayazi ukuba, bako abakolwa ukuba zonke ezizizwe zalapa zizakuya zipela ngokupela, zixele ezase North America nezase Australia.
Kekaloku siti ukuba ezindawo ziyineue ngoluhlobo siziva ngalo kwabazitetayo, mababe bafumana bezixamla abati baya- lunyusa; nemali ebancedisayo igalelwa emanzini. Umbuzo ke ngowokuba ziyinene na ezizinto ?
Ewe okwenene asizipikisi zonke. Pakati kwazo kuko esesike sateta ngazo nati ngapambili, saba ke sisiti ukuba abantsundu bafuna ukunyuka mabazilumkele, baziluugise. Noko sitshoyo nangoku, indawo eyona inkulu,singa singabekiselela kuyo yeyokuba, kuko izinto ezitile zokumkutaza onokulangazelela ukuhambela pambili kwabantsundu. Ziko izinto ababonakala ukuba ngazo kuko ukulunga okusebenzekayo pakati kwabo, noko zikoyo nabasafana nomntu ongunxazombini kuzo. Ukuze zibe nokuqondakala indawo esitsho ngazo sobalula izinto ezitile sizivelise ngohlobo esibona ngalo tina.
Ukuqala sitabata imfundo. Abayaziyo imbali yokufika kwabafundisi kweli lizwe, nemizamo yokuqala abayitabatayo uku- fumana abantwana bokuza esikolweni, bokumbula ukuba zininzi indawo ebeku- funeka ede wabanika into ukuze beze. Baninzi oyise babantwana abebesiti umfundisi akucela abantwana aze yena ati, wondinika ntonina ngaye? endaweni yokuba abe nguyise obatalayo. Bekuko inkolo yokuba ngumfundisi oncedwayo. Kodwa ke kunjani na namhla? Ewe siyavuma ukuba baninzi abangekauboni nanamhla umsebenzi wemfundo ; kodwa ke bangapina abantwana abazihambayo izikolo? Barola ntonina abafundisi ngalonto? Basebangapi na abangabiza imali kumfundisi ngokuba efundisa abantwana babo? Asitina baninzi abangakwenze nto ukurola £5 ngornnyaka? Nokuba kuko oti lomalana ingade ibonise ukuba bayayiqondana into eyiyo imfundo, singapendula ngeliti, hai, kodwa ke noko ibonisa ngokwaneleyo ukuba kuhanjelwa pambili. Enye indawo ngayo imfundo, ngapambili ubesiti umntwana akuhlala umnyaka nokuba mibini sebesiti abazali ugqibele, kodwa ngoku baninzi abaya bebona ukuba umntu ngeloxesha upuma enegama kodwa esayishiya esikolweni imfundo. Abako-
Iwayo ukuba imfundo inoncedo bebenga- fanele ukukutazeka na yilondawo? Kona ukuba akuka fikwa apo banga kungafikwa kona, ayibonisi na lonto ukuba akubuywa ngamva, kanjalo akumiwe?
Kwindawo yesibini masitabate intlalo yabo. Sakukangela izindlu ezikoyo ngoku sizitelekisa nebeziko ngapambili, sifumana sekuko izinto ezahlukileyo noko zisadele- kileyo. Endaweni yokuba zishiyelwe ukuba zakiwe ngabafazi ngoku kwindawo ezininzi angene namadoda, kwezinye indawo sezisakiwa ngawo, njengoko bekufanele ukuba njalo. Ngangoko sibona ngako singati asikuko nokuba kulusizi ukuba abantsundu besanamatele kangaka kwizindlu ezinqukuva. Sike sibeve abanye abantsundu nabamhlope bezitetelela, kodwa tina sikolwa ukuba zingenisa ububi ngapezu kokulunga. Noko siti sizuze ukomelela nokukutazeka sakucinga ngokuba nakwabamhlope bako abati imfundo ayilungile kwabalapa abantu. Ngokungapezu koko sibona ngoku beshiywa ngabaninzi ongqupantsi, kusakiwa amanqugwala, izindluke ezo ezilunge ngapezulu ngento zonke; sibona abanye bezahlulahlula benze amagumbi sakungena ngapakati; sibona abanye bezakela imiboko yokupuma umsi; sifika ngapakati kuko ozitulo nozitafile nezinye izinto ekungafuneki nganto ukuba sizikankanye; sibona besanela abafuna ukwaka ingxande. Ezondawo ke zibonisa ukuba izinto ziya ziguquka, kanjalo azibuyi ngamva.
Kaukangele kanjalo nase masimini. Ukulima use ngumsebenzi womfazi yini na? Akulinywa ngepuluwa na endaweni yegaba? Abasebete na abantsundu baliqela abafuna ukutenga imihlaba eyeyabo? Kube kunjalo na ngapambili? Ngubani na oyakuti kukubuya ngomva oko? Ukuba asikuko ayitshona londawo kwabanyusa uhlanga ukuti, pambili, kuko amatemba okuba node nipumelele ? Si- mfumana omnye umfo esiti “ abantsundu baya besanela abatabata amasiko okukanya nabazamela ukuzifumanela imfuyo, ekubonakalayo ke ukuba bazamela uku- zihlalela ngokonwaba.”
Kuko ezinye indawo esobuye sizibuyele ngezayo inyanga ngokukodwa eyokuhamba kwelizwi nenkolo, yabantsundu, kangangoko siqonda ngako, kwizinto ezinje ngobuti nomishologu. Asinakuyeka ko-
dwa singakankanyanga ukuba, sisand’ ukubona incwadi yakomkulu ebiboniswa le parlamente isand’ ukucitakala, iteta ngentlalo yabantsundu ngomnyaka we 1873, njengoko ziti Imantyi zendawo ngendawo banjalo, xa zixelela U-Mr. Brownlee, Umpatiswa Wemicimbi Yabantsundu. Noyifumana ibaliswe kwenye indawo kwakwesi Sigidimi.
IMIFANEKISO.
Lomfanekiso ukwelokuqala ipepa ubonisa esinye seziqitana ezikulwandlekazi oluyi Pacific. Abaninzi mhlaumbe bayazi ukuba ololwandle luzele ziziqitana ezincinane. Ezinye zazo, nje ngesi sisemfanekisweni zifumane zazingxondora zamawa ate tu emanzini. Kudla ngokuti kunqabe ukuba abantu bahlale kona, basuke baye xa baya kuzibuka, kuba ngobuhle asikuko nokuba ziyanconywa, baya mhlaumbi xa baya kufuna amaqanda entaka kona. Zidla ngokuba yimihlambi kona. Nase mfanekisweni niyazibona ukuba ninzi kwazo ngase lwandle. Eziziqiti zenziwa zizilwanyana ezitile ezidelekileyo, ebekungekumbuleke ukuba zinga- de zifeze okungaka. Kuhleliwenje ngapantsi ko- Iwandle sekubleli kuko iziqiti ezisenyukayo noko zingekati tu pezu kwamanzi. Ekuhambeni kwe- xesha zode zize kuvela ngokwakiwa zizo ezozilwa- nyana. Abanye mhlaumbi bangaba bacinga ukuti umzantsi wolwandle ugudile njengokuba lunja- lo ngapezulu ; kanti umzantsi ufana nomhlaba lo womileyo, unentaba nezihlambo, namatafa. Ezindawo zinengozi emikombeni kulapo intaba sezikufupi ukuza kuti tu, ezitike zakuvela siti ziziqiti.
Owesibini umfanekiso ubonisa ukwaluswa kwe - gusha zalamacala ase Arabia. Apo umalusi uyazana negusha zake, nazo ziyamazi. Akade ajikele ngasemva xa afuna ukuziquba, usuke eme ngapambili azibize zizeke zimlandele. U-Msindisi wetu wayezekelisa ngelosiko xa ati ukuziteta nabo bakolwayo kuye, “ Lowo ungenayo ngesango, ungumalusi wezimvu. Lo umgcini sango uyamvulela: nelizwi lake izimvu ziyaliva; nezake izimvu uyazibiza ngegama, azikokele pandle. Naxeshikweni azikupayo ezake izimvu, uyahamba pambi kwazo: ziti izimvu zimlandele, ngokuba zilazi ilizwi lake. Kodwa owasemzini azisayi kumlandela, koko ziyakubaleka kuye; ngokuba zi- ngalazi ilizwi labasemzini.” John x. 2-5.
INTLALO YABANTSUNDU NYAKENYE, KWINCWADI ebisand’ ukubekwa pambi kwe Parlamente ngu C. Brownlee, Esq. Umpatiswa Wemicimbi Yabantsundu, sifumana Imantyi zendawo ngendawo zibalisa ngentlalo yabantsundu nyakenye kwezo ndawo zikuzo. Sikolwa ukuba koya kuzipulapula azicingele into ezizitetayo wofunda okuninzi obekufanele ukuba luncedo. Kuko entetweni yazo indawo zokukutaza, nezifanele ukupetshwa, eziya kuba yingozi kuhlanga olu- ntsundu. Noko soti siwafinyeze amazwi azo, solinga ukuzivelisa zonke indawo ezingamandla.

